
Shri Surakanda DevI Stava

ஶ்ரீஸுரகந்தா³தே³வீஸ்தவ:

ௐ ஶ்ரீ
॥ஶ்ரீஶங்கர ॥
(அநுஷ்டுப்)
ஸுராணாம் மூலபூ⁴மித்வாத்³ தே³வாநாம் வா ஸுக²ப்ரத³ம் ।
ஸுரகந்தே³தி விக்²யாதம் க்ஷேத்ரம் ஹிமவத: ஶுப⁴ம் ॥ 1॥
தத்ர தே³வீ மஹாதே³வீ பார்வதீ பரமேஶ்வரீ ।
ராஜதே ப⁴க்தத்ராணாய ஸுரகந்த³நிவாஸிநீ ॥ 2॥
ஸர்வஸௌக்²யப்ரதே³ மாத: சேதஸ:ஸம்ப்ரஸாதி³நீ ।
பாஹி மாம் ஸர்வதோ ப⁴த்³ரே ஸுரகந்த³நிவாஸிநீ ॥ 3॥
ஸாந்நித்⁴யாத் தவ ருத்³ராணி ஸர்வோபரி விராஜதே ।
உந்நத்யநுப⁴வாத் ப⁴க்தோ ஹ்ரு’தி³ஸந்துஷ்யதே பரம் ॥ 4॥
த்வம் து ஸாக்ஷாத் மஹாமாயா அவாங்மநஸகோ³சரா ।
ப்ரஸாதா³த் தவ கல்யாணம் ஸுரகந்த³நிவாஸிநீ ॥ 5॥
த்வம் சந்த்³ரவத³நீ குஞ்ஜா ரேணுகா பு⁴வநேஶ்வரீ ।
வாராஹீ ப³க³லா காலீ சாமுண்டா³ சி²ந்நமஸ்தகா ॥ 6॥
க்வசித் கார்யநிமித்தேந ப⁴க்தபா⁴வநயா க்வசித் ।
வா ஶக்திபீட²ரூபேண ஹ்யத்ர தத்ர விராஜஸே ॥ 7॥
க்ரூரா து³ஷ்டவிநாஶாய ப⁴க்தாநாம் கருணாமயீ ।
ப்ரோத்³யதாயுத⁴ஸம்பா⁴ரா வத்ஸலா வரதா³யிநீ ॥ 8॥
ஶாரதா³ரூபமாஸ்தா²ய ஜ்ஞாநவித்³யா ப்ரவர்தி⁴நீ ।
லக்ஷ்மீ: த்வம் ப⁴வஸி ப்ரேஷ்டா²ஸுகை²ஶ்வர்யஸமந்விதா ॥ 9॥
வித்³வாந் பு³த்³த்⁴யநுஸாரேண த்வாமம்ப³ மநுதே ப³ஹு ।
சித்ஶக்திம் ப்ரக்ரு’திம் மாயாம் ஜக³த³ம்பா³ம் பராம் ஶிவாம் ॥ 10॥

ஶக்திபு³த்³தி⁴ஸ்வரூபேண ஸர்வபூ⁴தேஷு திஷ்ட²ஸி ।
ப⁴க்தியுக்திப்ரஸாதை³ஶ்ச மச்சித்தம் ஸமலங்குரு ॥ 11॥
மாம் து³ர்கே³ ப⁴வஸம்மோஹாத் ஶீக்⁴ரம் மோசய மோசய ।
ஸந்த்ரு’ப்தோऽஸ்மி க்ரு’தார்தோ²ऽஸ்மி கர்தவ்யம் நாவஶேஷிதம் ॥ 12॥
க³ங்கா³தீரே தே³ஹயாத்ராம் ஸமாப்திம் யாது நீருஜா ।
ஏதாவதீ மமாகாங்க்ஷா ஸுரகந்த³நிவாஸிநீ ॥ 13॥
அதீ³நாம் நீருஜாம் யாசே ஸம்ந்யாஸே பரிபூர்ணதாம் ।
க³ங்கா³தீரே தே³ஹயாத்ராம் ஸுரகந்த³நிவாஸிநீ ॥ 14॥
ஸர்வே நிராமயா: ப்ராப்தா ஸ்வம் ஸ்வம் கே³ஹம் ஸுரேஶ்வரீ ।
கி³ரிஜே த்வத்க்ரு’பாயோகா³த் ப்ரதிகூல-பரிஸ்தி²தௌ ॥ 15॥
பூரிதா தவ வாத்ஸல்யாத் ஶிஶோர்மம மநோரதா:² ।
லப்³தோ⁴ மே பரமாஹ்லாத:³ த்வத்ப்ரஸாதா³த் ஶுபா⁴ மதி:॥ 16॥
நமஸ்கரோதி பூ⁴ய: த்வாம் அநந்தோ பா³லக:ஸ்தவ ।
பாஹி மாம் பாஹி மாம் நித்யம் ஸுரகந்த³நிவாஸிநீ ॥ 17॥
இதி ஸ்வாமீ வரதா³நந்த³பா⁴ரதீவிரசித:ஶ்ரீஸுரகந்தா³தே³வீஸ்தவ:ஸம்பூர்ண: ।
பா⁴வார்சநா (ப்ராசார்ய அ. தா³.ஆட²வலே)

